
ENNYANJULA

Mazima amatendo amalungi, amajjuvu ga Allah owekitiibwa
nanyini buyinza, tumutendereza, netumusaba okutuyamba,
netumwenenyeza era netumusaba okutusonyiwa, twewogoma
jaali okuwona obubi bw'emyoyo jaffe n‘'emirimu jaffe emibi,
oyo yenna Allah gwaba alungamizza teri ayinza kumubuza ate
negwaba abuzizza teri ayinza kumulungamya, njatula n'olulimi
Iwange nenkakasa n'omutima gwange nti tewaliiwo asiinzibwa
mubutuufu okujjako Allah yekka, era nga talina kimwegattako
mubufuzibwe nemukuteekerateekera ensi eno, Era nkakasa nti
mazima Nabbi Muhammad (emirembe n'okusasira kwa Allah
bibeere kuye) muddu we era mubaka we. Nensaba Allah
asaasire abenyumba ye wamu ne baswahaba be nabuli yenna
abagoberera mukkola n'okulagirira empisa ennungi okutuusa
Allah lwalizingako ensi eno.

Mazima okumanya okwawula Allah mukumusiinza
(Tawuhiid) kwekumanya okusingayo okuba okwekitiibwa
n'okuba muddaala eryawaggulu, n‘'okuba nga kyatteeka eri buli
muntu okukunoonya, kubanga kwekukumanyisa Allah
mubutuufu bwokumumanya, mumanyage n'ebitendo bye wamu
ne byabanja abaddu be okumukolera.

Olwokuba nga okwawula Allah kyekisumuluzo ky'ekkubo
erikutwala gyali, era nga gwemusingi okuzimbibwa
ebiragirobye n'amateekaage, yensonga Iwaki ba Nabbi bonna
begatta mukukowoola okwawula Allah mukumusiinza. Allah
y'agamba mu Qura'n eyekitiibwa, nti:

{Tetwatuma luberyeberyelwo mubaka yenna (eri abantu)
okujjako twamuwanga obubaka obugamba nti tewaliiwo
atekeekeddwa kusiinzibwa mubutuufu okujjako nze (Allah)
bansiinze}

Bwatyo Allah yekakasaako obw'omu bwe (obwanamunigina)
mukusiinzibwa, bwekityo nebamalayikabe bajulira kyekyo,
bwebatyo nebannanyini kumanya. N'agamba nti

{Allah ajulira nti mazima ddala tewaliiwo Kisiinzibwa
mubutuufu okujjako ye, nebamalayika be bajulira kwekyo,
bwebatyo nebanannyini kumanya, ayimiridde kubwenkanya
(okubanga yasiinzibwa) tewaliiwo kisiinzibwa mubutuufu
okujjako ye owekitiibwa ateeka buli kintu mukifo kyakyo}

Okwawula Allah bwekuba nga kulu bwekutyo kiba kifuuse
kyatteeka eri buli musiraamu okufaayo ennyo okusoma tawuhid
(okwawula Allah mukumusiinza) n‘'okumusomesa,
n'okumwekenneenya wamu nokumukkiririzaamu, asobole
okuzimba enzikirizaye kumusingi omutuufu Era omulamu,
n'okutebenkera (mumutima), kubanga obulamu n'obutuufo
bw'omusingi bukuwa okwesiima n'ebibala ebiruungi.



EDDIINI Y'OBUSIRAAMU.

Obusiraamu yeddiini Allah gyeyatuma nayo omubaka
Muhammad (s.a.w) nafundikira nayo eddiini zonna, era
nagijjuliza abaddube, najjuza nayo gyebali ebyengeerabye,
byatwo nagibasiimira okubeera eddiini yabwe, era Allah
takkiriza ddiini ndala yonna kumuddu we etali yabusiraamu.
Allah y'agamba mu Qura'n:

{Muhammad (s.a.w) tabeerangako kitaawe w'omu mubasajja
mumwe, wabula mubaka wa Allah, era ye wenkomerero muba
Nabbi, Allah kubuli kintu kyonna mumanyi}

Era Allah n'agamba nti:

{Olwaleero mbajjulizza ediini yamwe, era nenzijuza kumwe

ekyengera kyange, Era nembasiimira Obusiraamu okuba nga ye
ddiini yamwe}

Era Allah n'agamba nti:

{Mazima ediini emanyidwa ewa Allah bwebusiraamu}.

Era n'agamba nti:

{Oyo yenna anoonya ekitali busiraamu okubeera eddiini ye,
tegeenda kukkirizibwa kuye, era kunkomerero agenda kubeera
mubafafaaganidwa}

Era Allah y'alaalika kubantu bonna okumusiinziza
mubusiraamu n'akowoola omubaka Muhammad (s.a.w)
n‘amugamba nti:

{Gamba (gwe Muhammad "s.a.w") abange mwe abantu Mazima
ddala nze ndi mubaka wa Allah eri mwe mwenna, oyo alina
obufuzi bwamagulu omusaanvu ne nensi, tewaliiwo asiinzibwa
mubutuufu okujjako ye, y'awa obulamu era y'afiisa, Mukkirize
Allah n'omubaka we, oyo Nabbi atasobola kusoma biwandiiko
wadde okuwandiika, oyo akkiririza Allah n'amateekaage,
Mumugoberere Iwemujja okulungama}.

Ate mukitabo kya musirimu, hadith nga eva ku abu hurairah
(Allah yasiima kuye) nga agijja kumubaka wa Allah y'agamba
nti:

(Ndayira (Allah) oyo alina omwoyo gwange mumukono gwe,
tewali noomu ampulirako mubantu b'ekibiina kino
kyennatumwaamu (Ummat daawa), kaabe muyudaaya oba
mukulisitaayo, oluvannyuma n'atukibwako okufa nga
takkiririzza ebyo byenatumwa nabyo okujjako abeera
wamubantu bomumuliro).



N'okukkiririza Nabbi (s.a.w): kwekukasa nti byonna byeyajja
nabyo by'amazima wamu n'okubikkiriza, nokibikolerako, sossi
kukkiririza bukkiriza nti byamazima nga tobikolerako.
Nolwensonga eyo Abu twalibu (taata wa Nabbi omuto) teyali
mukkiriza wa Nabbi (s.a.w) newankubadde nga yali akakasa nti
Nabbi byeyali ayogera g'ali Mazima, n'okukakasakwe nti
Obusiraamu yeddiini esinga obuluungi.

Eddiini y'Obusiraamu: ejjudemu emigaso n'ebiruungi byonna

ebyali mumadiini amalala agasooka, naye ate yo enkizo jerina
kugo gonna, kwekuba nti etuukagana nabuli mulembe, nabuli

kifo kyonna era nabuli kitundu, Allah yakowoola omubaka we
Nabbi (s.a.w) n‘agamba nti:

{Twassa gyooli ekitabo (Qura'n) mumazima, era nga kijjudde
mazima, nga kikakasa ebitabo ebyo ebyakikulembera (nga
tawraat ne njiri) era nga kiramuzi ekisengezzi kubyo}

N'amakulu agali mukuba nti Obusiraamu butuukagana nabuli
mulembe, nekifo, nabuli kibiina kyabantu: kwekuba nti
okubwekwatako tekigaana migaso nabiruungi okuyimiridde
obulamu bwabantu, mubuli mulembe nemubuli kifo nemubuli
kibiina kyonna. Wabula butambulira wamu nabyo,
newankubadde ekyo tekitegeeza nti Obusiraamu bwebuli wansi
wabyo (nga bwebubigoberara), nga abantu abamu bwebaagala
Kibeere.

Era eddiini y'Obusiraamu: yeddiini eyamazima eyo Allah
jeyaweerako obweyamu okutaasa oyo yenna asalawo
okujeekwatako mubulikimu, Era nga yeeyama okujoolesa
okubeera waggulu w'enzikiriza endala zonna. Era yensonga
Ilwaki Allah y'agamba nti:

{Ye yooyo eyatuma omubaka we n'obulungamu wamu neddiini
ey'amazima alyoke ajiwanguzise era agyolese kuddiini zonna
endala ezisigadde newankubadde nga abagatta ku Allah
bakitamwa}.

{Allah yalaganyisa abakkiriza mumwe era nebakola emirimu
emiruungi, nti ajja kubasikiriza ddala ensi eno (babe nga
bebafuzi muyo) nga bweyagisikiza ababasooka, Era ajja
kubatebenkereza eddiini yabwe (busiraamu) eyo jeyabasiimira,
Era ajja kubakyusiza okutya kwabwe n'obunkeke bifuuke
mirembe myereere, bansiinze nga tebangattako kintu kirala
kyonna, Nayenna an'ampakanya oluvanyuma Iwebyengera ebyo,
abo bebajeemu abonoonefu}.

Eddiini y'Obusiraamu: Nzikiriza n'amateeka (sharia), era
nga nzijuvu munzikiriza yaayo nemumateeka gaayo
n'ebyobulamuzi.

1. Eragira okwawula Allah mukumusiinza n'okumutongoza era
n'egaana okumugattako ekintu ekirala kyonna.

2. Eragira okwogera amazima era n'eziyiza obulimba.

3. Eragira obwenkanya ate n'egaana obulyazamaanya, nga
obwenkanya buzingiramu n'okuteeka awamu ebifaanagana
n'okwawula ebitafaanagana, nga era Obusiraamu bwawula
wakati w'obwenkanya n‘'omwenkanonkano.

4. Eragira obwensimbu era n‘egaana obukumpanya.
5. Eragira okutuukiriza era n'egaana okwawukana kundagaano.

6. Eragira okuyisa obuluungi abakadde era n‘egaana
okubajeemera nokubayisa obubi (wadde okubekaanya).

7. Eragira okuyunga enganda, nga n'abo beebo betulinako
oluganda (olwokumpi newala). Era n'egaana okukutulawo
oluganda.

8. Eragira okuyisa obuluungi mulirwaana, era n'egaana
okumuyisa obubi (nga okola ebimunyiiza).

N'ekigambo ekibuna byonna: Obusiraamu bulagira empisa
zonna ennungi era nebuziyiza empisa embi ezitali zamubantu.

Era nebulagira buli mulimu omuluungi, nebugaana buli mulimu
omubi, Allah y'agamba nti:

{Mazima ddala Allah alagira obwenkanya, n'okwesiya
obuluungi, n'okuwa abenganda, Era n‘agaana obwonoonefu,
n'ebitasaana, n'okulumbagana ebitonde (okwembeera zonna),
ababuulirira (abalagira era nabaziyiza) mulyoke mwebulirire}

EMPAGI Z'OBUSIRAAMU.

Empagi z'Obusiraamu: Gyemisingi gyabwo kwebuzimbidwa,
Era nga ziri taano, z'ayogerwa mubigambo bya Nabbi " s.a.w"
(Hadith) ebyatunyumizibwa swahaba ayitibwa ibn umar
(okusaasira kwa Allah kube kubombiriri) nti Nabbi (s.a.w)
yagamba:

(Obusiraamu bwazimbibwa kumpagi taano, okukakasa
nokujulira nti tewaliiwo kisiinzibwa mubutuufu okujjako Allah,
n'okakasa nti Nabbi Muhammad mudduwe era mubakawe,
n'okuyimirizaawo eswallah ettaano buli lunaku, n'okutoola
zakkah mummaali yo, n'okusiiba omwezi gwa ramadhan,
n'okulambula enjumba ya Allah eyemizizo (okukola hijja))
omusajja kyava abuuza okkola hijja nokusiiba? n‘amuddamu, nti
nedda okusiiba n'okkola hijja bwetyo bwennawulira omubaka
wa Allah nga agamba, hadith yegattibwako Bukhari ne
musirimu, nga enjatula eno ya muslimu.

1. Okukakasa nokujulira nti tewali asinzibwa mubutuufu
okujjako Allah. Era n'okukakasa nti Nabbi Muhammad (s.a.w)
muddu we era mubaka we: kwekukiriza mumutima,
n'obumalirivu, okwolesebwa n'olulimi nga omuntu
mubumalirivu bwe mukukkiriza alinga alaba
kukyakkiririzaamu, okukakasa nokujulira kuno kwafuulibwa
Empagi emu newankubadde nga ebijulirwa bisukka mukimu.

Ekyo nga kiyinza okuba nga kiva kunsonga nti; Iwakuba Nabbi
Muhammad obubaka bwatutusaako abujja ku Allah, nekiba nti
okujulira nti muddu era mubaka wa Allah, kitundu ekijjuuliriza

okujulira n‘okukakasa nti tewali kisinzibwa mubutuufu kyonna
okujjako Allah,

Oba okuba nti okujulira (okwemirundi ebiri) nti Allah yekka
yalina okusiinzibwa, ne Nabbi Muhammad okuba omuddu we
era omubaka we, gwemusingi oguzimbidwako okutuukirira
kwemirimu jetukola n'okujikkiriza. Kubanga omulimu gwonna
tegusobola kuba mutuufu era mutuukirivu wadde okukkirizibwa
okujjako nga gukoledwa ku Iwa Allah wamu n'okubanga
gukwatagana n'enjigiriza y'omubaka Muhammad (s.a.w).
Nekiba nti okukola omulimu kulwa Allah kituukiriza okukakasa
nokujulira nti tewali asinzibwa mubutuufu okujjako Allah. Era
n'okkola omulimu okusinziira ku njigiriza y'omubaka (s.a.w)
Kituukiriza okujulira nti Muhammad muddu we era mubaka we.

Ebimu kubibala byokujulira nti Allah yasinzibwa yekka wamu
ne Nabbi Muhammad okuba omubakawe; kwekununula
omwoyo n'‘omutima gw'omuntu okuva mubuddu bwebitonde,
n'okuwona okugoberera abo abali ba Nabbi okuva ewa Allah
(banabbi abobulimba).

2: ate okuyimirizaawo eswala; kwekusiinza Allah n'ebikolwa
byayo (eswalah) mumbeera eyobwesiimbu, mubujjuvu,
mubiseera byayo, nemungeri jeyalaalikwamu.

N'ebimu kubibala by'okuyimirizaawo eswalla; okubeera
nekifuba ekyanjulukufu, ekitangira okukola ebyonoono,
n'ebitamwa.

3: Ate Okuwa zakka: kwekusinza Allah nga otoola ekigero
ekyetteeka mubyobugagga byo ebiwebwamu zakkah n'okiwa eri
bannanyini kyo.

Mubibala byokuwa zakka: okutukuza omutima okuva
mumpisa embi eyobukodo, nokumala ebyetaago by'Obusiraamu
n'Abasiraamu.

4. Ate okusiiba ramadhan: kwe kusiinza Allah nga oleka
byonna ebisiibulula emisana mu Ramadhan (nga okulya
n'okunywa nebyobwagazi).

Mubibala by'okusiiba; Okumanyiza omutima okulekayo ebyo
byegwala olwokwagala okusiimibwa Allah.

5: Ate okukola hijja: kwe kusinza Allah n'ogenda kunyumba
ye eyekitibwa (Kaaba) n'oyimirizaawo emikolo gya hijja.

Ebimu kubibala byo kkola hijja: Okumanyiza omutima
okuwaayo sente n‘'omubiri mukusiinza n‘'okugondera Allah. Era
eyo yensonga lwaki hijja gumu kumiteeko jokulwana mukubo
lya Allah (jihaad).

Ebyo ebibala byetwogeddeko, nebyetutayogeddeeko
kumisingi gino, bifuula ekibiina (Ummah) okuba nga
Kisiraamu, Kitukuvu era nga kiyonjo, kisiinza Allah muddini
entukuvu entuufu eyamazima, n'okkolagana n'ebitonde
mumazima n'obwenkanya, kubanga byonna ebitali misingi gino
mumateeka g'obusiiramu biloongoka nokuloongoka kw'emisingi
gino, n'embeera z'abantu ziloongoka Iwakuloongoka kwa
mbeera yanzikiriza yabye, Era abantu basubwa okuloongoka
mumbeera zaabwe okusiinzira nga bwebaba basubidwa
okuloongoka kwenzikiriza yabwe.

N'ayagala okunyonnyoka obuluungi ensonga eno asome etteeka
lya Allah erigamba nti:

{Singa bannanyini byalo bakkiriza Allah n‘omubaka we era
nebagondera amateekaage, twandigguddewo jebali emikisa

(ebiruungi) okuva muggulu nemunsi, naye b'alimbisa Allah
nababaka be, netubabonereza olwebyo byebaali bakola, Abaffe
bannanyini byalo tebatidde kubanga bakkibwako ebibonerezo
byaffe ekiro nga nabo beebase, oba abaffe tebatidde bibonerezo
byaffe kubakkako mubiseera ebyenkya nga bali mubyaabwve,
abaffe balowooza nti bagenda kuwona enkwe za Allah (nga
abatwaliriza nebyengeraabye, ngabwebagenda mumaaso
n'‘okumujeemera), tewali atatya nkwe za Allah okujjako abo
abafafaaganirwa}.

Kyabadde kiruungi omusiraamu atunuleko mubyafaayo
byabatusooka, kubanga ebyafaayo ebyo bilimu ebyokuyiga eri
abo abalina okutegeera era birimu n'‘okulungamizibwa eri oyo
Allah gwataateeka nvumbo kumutima gwe. Tusaba Allah
atubeere.

EMISINGI GY'ENZIKIRIZA Y'OBUSIRAAMU

Eddiini y'Obusiraamu nga bwetwakirabye mukusooka, nzikiriza
wamu n‘amateeka n'ebiragiro, Era netunokonako kugamu
kumateeka gaayo, netulaba empagi zaayo ezitwalibwa okuba nti
gyemisingi okuzimbidwa amateeka ago.

Naye ate enzikiriza y'obusiraamu, emisingi gyayo:
kwekukkiririza nti Allah (asiinzibwa) alyomu, n'okukiriza
bamalayika be, nebitabo bye, n‘ababaka be, nokukkiririza
olunaku lwenkomerero, n'okugera kwe ekiruungi nekibi.

Emisingi gino girina obujulizi okuva mu Qura'n eyekitiibwa
wamu nemunjigiriza y'omubaka Muhammad (s.a.w).

Obujulizi okuva mu Qura'n, Allah y'agamba nti:

{Tekuli okkola obuluungi mukwolekeza ebyenyi byamwe eri
ebuvanjuba nebugwanjuba, naye okkola obuluungi, kuli kwoyo
yenna akkiriza Allah, n‘olunaku lwenkomerero, neba Malayika,
n'ekitabo (Qura'n), neba Nabbi}

Era Allah n'agamba kukugera nti:

{Mazima buli kintu kyonna twakitonda n'enteekateeka yakyo,
era tekuli okusalawo kwaffe (byetuba twagadde okutonda ekintu
kyonna) okujjako nga bw'olaba olutemya lweriiso}

Ate okuvaako mubigambo bya Nabbi (hadiith), owekitiibwa
(okusaasira nemirembe bibeere kuye) bweyali nga ayanukula
ebibuuzo ebyamubuuzibwa Malayika jibriir kubukkiriza
y'agamba nti:

(Obukkiriza, kwekukkiriza Allah nti alyomu nokukkiriza nti
yasiinzibwa mubutuufu, nebamalayika be, nebitabo bye,
n'ababaka be, n‘olunaku lwenkomerero, n'okukkiriza okugera
kwe obuluungi bwaakwo nobubi bwako). Hadith
yatunyumizibwa musirimu.

OMUSINGI OGUSOOKA: OKUKKIRIZA ALLAH
OWETIIBWA.

Okukkiriza Allah kuzingiramu ebintu bina:

Ekisooka: okukkiriza okubaawo kwe, era nga okubaawo kwe
kulina obujulizi bwamirundi ena, obubumbwa, amagezi,
obubaka obwassibwa ukuva eri Allah n‘omubaka we, okubaawo
kwebitonde ebirabwako.

1: obujulizi by'obubumbwa kukubaawo Kwa Allah: Mazima
buli kitonde kyatondebwa kububumbwa obwokukkiriza
omutonzi, nga tekisoose kulowooza nnyo kwekyo wadde
okuyigirizibwa, era tewali ava kububumbwa obwo okujjako oyo
aba afunye okubuzaabuzibwa mumutima gwe, oba okufuna
ekintu ekirala nekimuwugula n‘abuvaako.

Nabbi (s.a.w) yagamba:

o AT ety ol 43lasen o) 8 5 jladll e Al W) o gl ga (e La"
oAl o 5 ) Ml

(Tewali mwana yenna azaalibwa okujjako nga azaalibwa
kububumbwa (bw'obusiraamu, nokwawula Allah) naye bakadde
be bebamufuula owenzikiriza eyekiyudaaya oba
eyekikulisitaayo oba asiinza omuliro (nebirara ebiringa ebyo)).
Hadith ya bukhar.

2: Ate obujulizi obwamagezi (kukubaawo Kwa Allah):

Kubanga ebitonde muntandikwa tebyaliwo, kati oluvannyuma
Iw'okubeerawo, amagezi galaga nti watekeddwa okubaawo
eyabitonda, kubanga tewali kintu kisobola kwetandika wo, oba
okubeera wo nga tekirina akitaddewo.

Tekisoboka kintu kyonna kwetandika wo kubanga tewali kintu
kisobola kwetonda kyo kyennyini, kuba nga tekinnazuulibwa
tekyaliwo, kaakati ekitaaliwo kiyinza kitya okubeera
omutonzi?!,

ate era tekisoboka kubeera wo bubeezi nga tewali akitaddewo,
kubanga tewali kibeera wo okujjako nga waliwo akitaddewo,
kubanga n'okubeera wo kwakyo kwatandikibwawo butandisi,
ate n'akakwate akali wakati wokubeera wo kwebintu nesonga
ezibireetera okubeerawo kooleka buluungi nti tewali kisobola
kubeera wo okujjako nga waliwo akitaddewo era nga ye Allah
omutinzi wabuli kintu.

Kyova olaba Allah yagamba mu Qura'n kubujulizi obulaga nti
amagezi galagirira okubeerawo kwe:

7 271

{ (&) SRS 858 LUl 1 %0536

{Abaffe balowooza nti baatwondwa nga tewaliiwo yabatonda,
oba bbo bebeetonda?!}. Nekyeyoleka buluungi nti omutonzi
wabwe ye Allah eyayawukana mubiriwo byonna.

Nolwensonga eyo jubair ibn mutwi am bwe yawulira Nabbi
(s.a.w) nga asoma sulati al twuur n'atuuka ku aya ezo:

{Abaffe balowooza nti tewali yabatonda, oba bbo beebetonda,

abaffe oba balowooza nti bebaatonda amagulu omusaanvu

nensi, oba beebalina amawanika g'okusaasira kwamukamaawo,

oba bbo beebalina obuyinza kugo (nga basalawo nebawa

gwebagadde nebamma gwebagadde.)}

Mukiseera ekyo jubair yali simusiraamu, naye atunyumiza
n‘agamba nti bweyawulira ebigambo ebyo nga Nabbi (s.a.w)
abisoma yawulira nga omutima gwe gwagala kubuukamu
guveemu, Era nga yeyali entandikwa y'obukkiriza okutebenkera
mumutima gwe.

Ekyokulabirako ekyangu kwekyo singa munno okunyumiza
nga bweyalabye olubiri olwazimbwa obuluungi era nga
Ilwetoolodwa emalimiro nga gayitamu emigga, nga lulimu
ebitanda ebyaliridwa obuluungi, nga luwundiddwa
nebyokwewunda ebyenjawulo. oluvanyuma n‘akugamba nti
olubiri olwo nabuli kyonna ekirulimu mubujjuvu bwabyo
Iwerwetandikawo oba okuba nga lwasangibwawo nga tewali
alutadde wo, oyanguwa okugaana n'okumulimbisa, era emboozi
gyakunyumirizza n'ogitwala nti temuli makulu, naye olaba
oluvannyuma Iwebyo ensi eno engazi bweeti, neggulu lyako,
nebitonde ebirimu, n'embeera jebirimu, n'enkulakulana
eyaamanyi egirimu, esobola okubeera nga yeyeetandikawo nga
tewali agitadde wo?!

3: Obujulizi obuva mu Qura'n ne sunnah: ebitabo byonna
ebyassibwa okuva eri Allah bilambika buluungi okubeerawo
kwe, era nga amateeka agabirimu galiwo kulwabuluungi
bwabitonde, kabonero akalaga nti gaava wa mutonzi (Allah)
omukenkufu, Omumanyi webyo ebisinga okuba ebiruungi eri

ebitonde bye, era nga ebitunyumizibwa ebigakwaata kunsi
n'ebigirimu ebirabwako ebyamazima kabonero akalaga nti
byava eri omulezi era omutonzi alina obusobozi okutandikawo
ebyo byeyayogerako.

4. obujulizi kukubaawo Kwa Allah olwokubaawo kwebitonde:
buli mumbera ya mirundi ebiri.

Esooka: Mazima ddala tulaba era netuwulira okwanukulwa
kwabasaba, n'okutaasibwa kwabalaajana nga bujulizi
bwankukunala obulaga okubaawo kwe, Allah yagamba mu
Qura'n:

As

(@ AR B s 165§ 08

{Era jukira Nuuh bweyakowoola (bweyasaba) oluberyeberye
(lwo gwe Muhammad) netumwanukula}.

Era nagamba nti:

{ ) &0 St 885 G B 3 R s 06
{Era jukkira ekiseera bwemwalaajanira omulezi wamwe (nga

mumusaba okubataasa), n'abaanukula}.

Mukitabo kya bukhari hadiith nga ejjibwa ku anasi ibn maalik
okusaasira Kwa Allah kube kuye yagamba nti:

JE by alu g dgle il Lo ol g daand) o sy J3a Lal el )"
DU leagay ad i Wl gald Juadl gla g Jladl ella il J g )l
Sle ety Hhaall cul 5 s o e e I alk Juad) JUel Gl
Al Qg by JEd o e ol e V) elld B8 Al draall iy At
Vg Ll s aglll ;U 4y a8y Wl g ald Jlall (58 5 elil aags

" ) W) Al ) ado Led Lile

(Mazima omusajja munnamalungu yayingira kulunaku lwejjuma
nga Nabbi (s.a.w) asoma khutuba, nagamba: owange omubaka

wa Allah, emmali ezikiridde, abantu nebagwamu enjala,
tusabireko ku Allah, Nabbi n‘awanika emikono gye n'asaba
Allah, ebire nebikyukirawo nebibanga bwolaba ensozi, era yali
tanakka kuva kukituutikye enkuba n'etandika okutonya
nekulukutira ne kukirevu kye. ate ejjuma eyaddako, omusajja
munnamalungu yoomu oba omulala atali ye yayimuka nagamba:
owange omubaka wa Allah, ejumba zaffe zigudde, nemaali
n'ebbira mumazzi, tusabireko ku Allah, era Nabbi nawanika
emikono nagamba nti " ayi Allah tukusaba enkuba ogikyuse
ogitonnyese mubitundu ebirala ebitaliimu bantu era tewali ludda
Iweyasonga ko okujjako nga evaawo)

Era okwanukulwa kwabo abasaba n‘okukowoola Allah kimu
kubintu ebirabwako n'okutuusa essawa ya leero eri abo
ab'asalawo okuba ab‘amazima mukuddukira eri Allah kunsonga
zabwe zonna era nebatuukiriza obulombolombo
bw'okwanukulwa.

Eyokubiri: Mazima obubonero bwaba Nabbi obuyitibwa
ebyamagero, abantu bwebaalabako, oba nebabuwulirako,
bujulizi obwenkukunala obulaga nti waliwo eyabatuma nga
naye ye Allah, kubanga ebyamagero ebyo byali bintu ebili
ebweru wobusobozi bwabantu, Allah yabubayisizaako,
mumbeera oy'okuwa amaanyi n‘'okuwagira ababaka be
n'okubataasa.

Ekyokulabirako kwekyo, kyekyamagero kya Nabbi muusa
(a.s.w) mukiseera Allah byeyamulagira akube omuggo gwe ku
Nyanja. Nagukubako, enyanja neyeeyasaamu amakubo amakalu
kumi naabiri (12) nga amazzi gali ebbali waago nga ensozi.
Allah yagamba:

Z,.-

{Netubikkulira Muusa, netumugamba nti akube omuggo gwe
kunyanja, (Nagukubako) enyanja neyeyasaamu amakubo kumi
n'abiri era buli kitundu ekyeyasaamu nekibanga olusozi
olunene}.

Ekyokulabirako ekyokubiri: bwebubonero oba embyamagero
bya Nabbi Isa (a.s.w), bweyali nga azuukiza abafu nabajja
mutaana kulwobuyinza bwa Allah, Allah yagamba kulwa Isa
nti:

i (&) Al g, 853 iy

{Era nzuukiza abafu kulwobuyinza bwa Allah}.

Era Allah nagamba Nabbi Isa: {Era jukkira bwewazuukizanga
abafu kulw'obuyinza bwange}

Ekyokulabirako ekyokusatu: kya Nabbi Muhammadi (s.a.w)
mukiseera aba quraish bwebaamusaba akabonero akalaga
n'okukakasa nti Nabbi wa Allah, n'asonga ku mwezi
negweyasaamu ebitundu bibiri abantu nebagulaba, Allah
yagamba kusonga eyo:

/‘)//',‘/‘ //°// - //"/

{

{Enkomerero esembedde, omwezi negweyasaamu, naye abantu
nebwebalaba akabonero konna bakeesamba nebagaamba nti
eryo ddogo erigenderera}.

Obubonero obwo obulabwako Allah bweyayisiza kubabaka
be, mumbeera yokukakasa obwa Nabbi bwabwe, n'okubataasa,
bujulizi obweyolefu nti Allah gyali.

Ekyokubiri: Okukkiririza obulezi bwe. (Okukkiriza nti Allah
alyomu yemulezi, talina kimwegattako mukusiinzibwa, wadde
okuba n‘omuyambi mukuteekateeka ensi n'eggulu).

Omulezi: yooyo atonda ebitonde, alina obwakabaka n'obufuzi
obwawaggulu, Era alina ekiragiro ekisembayo kunsi neggulu
wamu n'okubiteekateeka, tewali atonda bitonde okujjako Allah,
Era tewali alina bufuzi bwabuli kintu kyonna n'abwakabaka
busembayo waggulu okujjako ye, era tewali alina kiragiro
kyankomeredde okujjako ye.

Allah y'agamba:
ARGEARS WU § Gy NG JET N 955 66
£ ) ok 00 EUD G b on Rl LI
{Kukwe (Allah) okutonda n'okuwa ebiragiro}

Era n'agamba: {Oyo ye Allah omulezi wamwe, bubwe obufuzi
bwabuli kintu kyonna, n'abo bemusiinza abatali ye, tebalina
bufuzi kukantu konna, wadde akasembayo okuba akatono}.

Era teli kitonde kyonna kimanyidwa kuba nti kiwakanya
obulezi n'okutonda Kwa Allah, okujjako okuba nti kyekaza
bwekaza naye nga kikakasa mumutima gwakyo nti Allah
yeyatonda buli kimu, nga bwekyatuukawo ku falaawo
byeyagamba abantu be nti:

{ WE B oG ¥ U546

{Nze katonda wamwe owaawaggulu, (musa gweyabadde
ategeeza)}

e

Era (falaawo) n'agamba: {abange abantu bange
sibamanyiddeeyo katonda mulala atali nze}.

Newankubadde falaawo yabyogera naye yali tabikkiririzaamu.
Allah y'agamba:

- /”/‘ > A-—/’//a/,.a/ ° P Ve /
‘{@ jéJL,LL P QN B2 B s 56

{Nebawakanya (falaawo nebanne) obubonero obulaga
okubeerawo kwa Allah, naye nga emyoyo gyabwe gisigadde
gikakasa nti byebalimbisa bituufu, mukukola ekyo nga
bulyazamaanyi (eri katonda wabwe n'eri emyoyo gyambwe)
nakwekuza kumazima nekubitonde}.

Era musa n'agamba falaawo nga Allah bwatunyumiza:

334~

{Mazima ddala okimanyi nti tewaliiwo assa bubonero buno
okujjako omulezi wamagulu omusaanvu nensi nga bujulizi era
nga bubonero obulaga obuyiinza bwe n'obwomubwe
mukusiinzibwakwe eri abaddu be, era mazima ddala nze
nkakasa nti gwe Falaawo (olwokubuwakanya) oli mubazikiridde
era abafafaaganiddwa}.

Nekulwensonga eyo baali abashiriku bakkiririza
mubwakatonda bya Allah newankubadde nga baali bamugattako
ebintu ebirala mukumusinza. Allah y'‘agamba:

{Gamba (gwe Muhammad "s.a.w") nti ani yakola ensi
nebigirimu bwemubanga mumanyi, bajjakugamba nti bya Allah,
gamba abaffe kati Iwaki temwejjukiza, gamba nti ani mulezi
wamagulu omusanvu nebyo byonna ebigalimu, era omulezi wa
Namulondo eyekitiibwa, bajjakugamba (kukakasa) nti byonna
Allah yemulezi wabyo, abaffe kati lwaki temutya kusiinza bitali
Ye, gamba nti ani alina mumukono gwe obufuzi bwabuli kintu
kyonna, nga yakuuma ate nga ye takuumibwa bwemubanga
mumanyi, bajjakugamba nti Allah, gamba nti kati lwaki mulinga
abaloge nemusalawo okusiinza ebitali ye}.

Era Allah n'agamba:

PN s e B i gait SAAL S Rit oot wg A i\ oo
{ ) 2L T EEE S BNT ol 38 (2500 of; . Jis g6

{Bwonooba nga obabuuzizza nti ani yatonda eggulu nensi,
bajjakugamba nti Allah owekitiibwa omumanyi yeyabitonda}.

Era Allah n'agamba:

§{ (8883 SU ST &2 0T of) 30506
{Era bwonobabuuza nti ani yabatonda, bajjakugamba nti Allah
kakati Iwaki ate bava kukumusinza nebasinza ebitali ye?}.

ekiragiro ky'omuleze (Allah) kibuna ensonga zensi yonna,
nabwekityo ebyeddiini, nga bwekiri nti yagifuga
n'okugitambuza, wamu n'okugiteekateeka, akola muyo
okusinziira nga bwaba ayagadde, Era alamula muyo
mukuteekawo engeri y'okumusiinza, n‘amateeka agafuga
embeera z'abaddu be, okusiinzira kuki ekisinga okuba ekiruungi
gyebali, oyo yenna gwekatanda nateekawo omuwi webiragiro
namateeka mukusiinza ebitali Allah, oba omulamuzi kumbeera
ze omulala atali Allah, aba agasse ku Allah nekintu ekirala era
aba nga tatuukirizza bukkiriza.

Ekyokusatu: okukkiriza okusinzibwaakwe. (Okukkiriza nti
alyomu, tewali katonda mulala asiinzibwa mubutuufu okujjako
ye, era yemutoonzi wabuli kimu talina kimwegattako
mubwakatonda bwe nemukusiinzibwa kwe), nga nekigambo
Allah kitegeeza oyo owawaggulu asiinzibwa mukwagala
n'okumugulumiza, Allah y'agamba:

{ 10 2910215 9L G Y85 0 53505 -8 06

{Omusiinzibwa wammwe alyomu, tewaliiwo ateekedwa
kusiinzibwa mubutuufu okujjako ye omusaasizi ennyo era
owekisa ekiingi}.

Era Allah n'aganba:

{Allah ajulira nti mazima ddala tewaliiwo kisiinzibwa
mubutuufu okujjako ye, nebamalayika be bajulira kwekyo,
bwebatyo nebannanyini kumanya, ayimiridde kubwenkanya
(okubanga yasiinzibwa) tewaliiwo kisiinzibwa mubutuufu
okujjako ye owekitiibwa ateeka buli kintu mukifo kyakyo}.

Nabuli yenna ateekawo ekisiinzibwa ekirara ekitali Allah,
okukkiriza kwe mukusiinza Allah kuba kufu. Allah yagamba:

LT B b p S U BT R AL DYy 506
§ ) H SN

{Ddala kiri bwekityo kubanga Allah ye w'amazima, nabuli
kyonna ekisiinzibwa ekitali ye, kisiinzibwa mubukyamu, Era
mazima ddala Allah yewaawaggulu asinga buli kintu kyonna}.

Nabyonna ebitali ye, okubiyita ebisiinzibwa tekibifuula nti
bwebirina okusiinzibwa. Allah yagamba ku (allaata, mannaata,
ne uzza):

{Tebiri ebyo byemusiinza (nga ategeeza, allaata, manaata, ne
uzza) okujjako mannya bunnya gemwetuumira mwe ne
bakitamwe, Allah tabissangako bujulizi}.

Allah atunyumiza ku yusuf nti yagamba banne ababiri beyali
nabo mukkomera:

7 AreL s ’ % o A gk R R A L 4%

{Basibe bannange, bakatonda abaangi bebasinga obuluungi, oba
Allah omu omukasi, temusiinza ebyo ebitali ye okujjako
mannya bunnya gemwetuumira mwe ne bakitamwe, Allah
tabissangako bujulizi}.

N'olwekyo baali ababaka ba Allah bonna (okusaasira kwa Allah
kube kubo) bakowoola abantu baabwe nebabagamba nti:

e ,,. ey s e 0 oo e
{ ’:jgb ﬁdluﬁr:(ﬁj\.-:ué\ \)i_i‘;\ }gud\s
{Musinze Allah, temulinaayo musiinzibwa mulala okujjako
ye}-

wabula abashiriku baagana, nebasalawo okuteekawo
ebisiinzibwa ebirala ebitali Allah, nebabasiinza nga wamu naye,
nebabasabanga okubataasa mubuzibu, wamu n'okubalaajanira
nga Naye Allah yamenyawo ekya bashiriku okuteekawo
ebisiinzibwa ebirala ebitali ye n'obujulizi obwamagezi
bwamirundi ebiri:

Obusooka: Mazima Ddala ebisiinzibwa ebirala byebaatekawo
tebirinaayo kintu kyonna kyebirina kyeyawulidde
mubwakatonda, byo byennyini bitonde byatondebwa, tebirina

kyebyaali bitonze, era tebisobola kubaako mugaso gwonna
gwebiyinza kukolera babisiinza wadde okubataasa mubuzibu,
oba okubawa obulamu wadde okubatta, tebirina bufuzi kukintu
kyonna muggulu nemunsi wadde okubaamu n‘'omugabo.

Allah y'agamba:

{Nebateekawo mukifo kye (Allah) ebisiinzibwa ebilala ebitali
ye, naye nga tebisobola kutonda kantu konna wabula nga nabyo
byatondebwa butondebwa, tebisobola kwetuusako buzibu wadde
okwetuusako omugaso gwonna, era sibyebifuga okufa,
newankubadde obulamu wadde okuzuukira} wabula byonna biri
mubuyinza bwa Allah.

Era Allah n'agamba:

{Gamba (owange gwe Muhammad) mukowoole ebyo
byemugamba nti bisiinzibwa wamu ne Allah, tebilina bufuzi ku
kantu konna kakabe kanyinkuuli (akantu akasembayo obutono)
muggulu wadde munsi, Era tebabirinaamu mukono
(mukutondebwa kweggulu nensi), Era Allah talina mubyo
muyambi, n'okuwolereza tekugasa gyali okujjako oyo gwaba
akkirizza}

Era n‘agamba: {Abaffe bagatta ku Allah ebyo ebitasobola
kutoonda kantu konna, Era nga nabyo byatondebwa
butondebwa! Era tebisobola kubataasa wadde byo okwetaasa}.

Bwebanga eyo y'embeera yebyo ebiteekebwawo okusiinzibwa
ebitali Allah, (okuba nti bitonde, binafu byetaavu) Mazima
okubifuula ebisiinzibwa, kyabubuya buya obwekika
ekyawaggulu, era kifu bweffuffululu.

Obwokubiri: Mazima abashiriku bakakasa nti Allah yekka
yemulezi, omutonzi, era y'alina obufuzi mumukono gwe kubuli
Kintu kyonna, n'olwekyo kyali kibakakatako okumwawula
mukumusiinza, nga bwebaamwawula mubulezi bwe, nga Allah
bweyagamba:

{Abange mwe abantu musiinze omulezi wamwe (Allah) oyo
eyabatonda naabo abaabasookawo, mulyoke mubeere abamutya,
oyo Allah eyabafuulira ensi omwaliiro, neggulu nga muziimbo,
n'atonyesa enkuba, n‘ameza nayo ebimera nga kugabirira
kummwe, kalenno temugattanga ku Allah ebintu ebirala
(nemubisiinza nga bwemumusiinza) nga namwe mumanyi (nti
talina kimwegattako mukutonda nemukugabibirira, wamu
nemukuteekateeka)}.

Era n'agamba Allah: {Bwonooba obabuuzizza ani yabatonda?
bajjakugamba nti Allah, kaakati Iwaki ate bamulekawo
nebaiinza ebitali ye}.

Era n‘agamba:

{Gamba (owange gwe Muhammad) ani abagabirira okuva
muggulu ne munsi, oba ani afuga okuwulira n'‘okulaba, era ani
ajja ekiramu mukifu, Era n‘ajja ekifu mukiramu, era ani
ateekateeka ebintu byonna (muggulu ne munsi), bajjakugamba
nti Allah (yakola ebyo byonna) gamba abaffe kati lwaki
temutya, (hemumutongoza mukusiinzibwa kwe oluvannyuma
Iwokumanya nti ebyo bonna y'abikola) oyonno yemusiinzibwa
wamwe omulezi wamwe owa Mazima, Kati lwaki mubula
oluvannyuma lwokutegeera amazima, era ngeri ki jemukyuuka
nemutasiinza oyo gwe mutegedde obujjuvu bwe}.

Ekyokuna: okukkiriza amannya ga Allah nebitendo bye:
(okukakasa ku Allah ebyo byeyekakasaako mukitabo kye Qura'n
nemu Sunna za Nabbi (s.a.w) mumannya nebitendo, mumbeera
esaanidde kuye, nga tetukyusizza, oba okumujjako, oba
okugerageranya, oba okufaananyiriza), Allah y'‘agamba:

{Ga Allah amannya agasiinga obuluungi, mumusabe nago,
muleke abo abakyusa kyusa amannya ge bajja kusasulwa ebyo
byonna byebaali nga bakola}.

Era n'agamba:

{Era bibye ebitendo ebijjuvu muggulu nemusi, Era
yewekitiibwa owamagezi (ateeka buli kintu mukifo kyakyo)}.

Era n‘agamba:

§ O Soall a2l 55 0 o8 88 T i G5 56
{Talina kintu kyonna kimufaanana (Allah) Era ye awulira
n'okulaba ennyo}.

Kusonga eyo abantu baabibinja bibiri baabula:

Ekibinja ekisooka: Abagajjawo: bawakanya amannya ga Allah
nebitendo bye, oba ebimu kubyo, nga beekwasa nti
okubimukakasaako Allah kireetera okumufaananya nebimu
kubitonde bye. Naye ekyekwaso kyabwe kifu olwensonga zino
wammanga.

Esooka: okuba nti kiviirako ebyetteeka ebikyamu, nga
okkontana mubigambo bya Allah, kubanga Allah yeekakasaako
amannya nebitendo, Era neyeekakasaako nti talina kimufaanana,
singa okumukakasaako ( amannya nebitendo) kiviirako
okumufaananya ebitonde bye, wandibadde wo okkontana
mubigambo bye, n‘ebimu kubigambo bye okulimbisa ebirara.

Eyokubiri: sikyatteeka nti ebintu ebibiri singa bifaanaganya
erinnya oba ekitendo, okuba nti bifaanagana. osobola okulaba
abantu babiri nga bakwatagana okuba nti bonna bantu abalaba,
ab'awulira era aboogera, naye ekyo tekitegeeza nti bafaanagana
mumakulu g'obuntu, n'‘okulaba, n‘'okuwulira wadde okwogera,
Era olaba ebisolo birina emikono n‘amagulu n‘amaaso, naye
ekyo tekitegeeza nti okkwatagana kwabyo okwo, okuba nga
emikono gyabo, n'amagulu, n‘amaaso bifaanagana, wabula buli
kKimu kyefaanana kyokka mungeri yakyo.

Bwewamala okweyoleka enjawulo wakati w'ebitonde ebirina
ebiyungo byebifaanaganya mumannya n'ebitendo, ate enjawulo
wakati w'omutonzi n'ebitonde neyolefu nnyo.

Ekibinja Ekyokubiri: Abamufananya nebitonde abo bakakasa
amannya ga Allah n'ebitendo bye naye nga babifaanaganya
n'ebyebitonde, nga bagamba nti ekyokubifaananya nebyebitonde
kituukagana buluungi n'ebwawandikibwa ebitukuvu mu quran
nemunjigiriza ya Nabbi (s.a.w), kubanga nti Allah ayogera
nabaddu be nebyo byebategeera, era byebamanyi. Nayenno
endowooza eyo nfu olwensonga zino wammanga:

Esooka: okufaananya Allah nebitonde bye, kikyamu, oba kifu
nyo era n‘amagezi tegakikkiriza, nabwekityo ebyawandikibwa
ebitukuvu, ate nga amakulu gebyawandikibwa mukitabo
(Qura'n) ne Sunna za Nabbi (s.a.w) tebisobola kuba bikyamu
oba bifu.

Eyokubiri: Mazima Allah yayogera n‘abaddu be kwebyo
byebategeera mumakulu agaabulijjo (okusobola okufuna
ekigendererwa mubigambo bye) naye nga mumazima obutuufu
bw'amakulu agaddala, byebimu ku Allah byeyesigaliza
mubikwata ku bwennyini bwe, nebitendo bye.

Kati Allah bweyeekakasaako okuwulira, ekyo kitegeerekeka
mumakulu agabulijjo, naye nga obutuufu bwokuwulira Kwa
Allah ffe nga abantu tetukumanyi, kubanga n'‘obutuufu
bw'okuwulira nemubantu bwawukana. Kati ebitonde bwebiba
nga bwawukana mwebyo byebifaanaganya, ate okwawukana
wakati w'omutonzi nebitonde kweyolefu nnyo.

Era Allah bweyeekakasaako nti ateredde ntende kunnamulondo
ye, okutereera okwo kumanyiddwa mumakulu agaabulijjo, naye
obutuufu n'engeri gyatereddemu tewali agimanyi okujjako ye,
kubanga obutuufu byokutereera bwawukana nemubantu, Kati
okwawukana wakati w'omutonzi n'ebitonde kweyolefu nnyo.

Okukkiriza Allah nga bwetunyonnyodde kiwa
abakkiriza ebibala bino wammanga:

Ekisooka: okutuukiriza n'okunyweza okwawula Allah,
okutuuka okubanga omuddu talina gwasuubila kumumalira

byetaago bye okujjako Allah, era nga tatya kitali ye, wadde
okusiinza ekintu ekirala kyonna ekitali ye.

Ekyokubiri: okufuna okwagala Allah okujjuvu,
n'okumussamu ekitiibwa okusiinziira kumannya ge amalungi
n'ebitendo bye ebyawaggulu.

Ekyokusatu: okutuukiriza okumusiinza, nga okola
byeyalagira n'okwewala ebyo byeyagaana.

OMUSINGI OGWOKUBIRI: OKUKKIRIZA
BAMALAYIKA.

Malayika: bitonde bya Allah ebyekusifu, (tetusobola
kubiraba), tezirina kakwate konna mubulezi bya Allah, wadde
okusiinzibwa, Allah yazitonda mumuliro, n'aziwa obugoonvu
obujjuvu kubiragiro bye n'amanyi agenjawulo mukubiteeka
munkola. (Zisiinza Allah nga bwayagala, era tezimujeemera
mukintu kyonna kyaba aziragidde). Allah y'agamba:

Sty e 52 658N e 505 NG SN G 85 05 36

{Era bibye ebiri muggulu nemunsi n‘abo abali gyali
(bamalayika) tebeekuza kukumusiinza era tebeekaanya
(olwobujjuvu bwokwagala kwabwe eri Allah), batendereza
ekiro nemisana, era nga tebakoowa}.

Omuwendo gwazo munene nyo era tewali ayinza kugumanya
okujjako Allah, era kyakakata mubitabo ebituufu ebibiri (ekya
bukhar ne musirim) muhadith ya anas ibn maalik (Allah yasiima
kubo) mukyafaayo kyolugendo lwokutwalibwa kwa Nabbi
(s.a.w) muggulu (Israa wal miraaj), nti Nabbi yabuusibwa
waggulu wenyumba eyekitiibwa esaalirwamu buli lunaku
bamalayika emitwalo musanvu (70,000), atenga abamala

okusaala tebadda. Ekyo kitegeenza nti omuwendo gwazo
munene nnyo.

Okukkiriza ba Malayika kuzingiramu ebintu bina:
Ekisooka: okukkiriza okubaawo kwabwe.

Ekyokubiri: okukkiriza erinnya lyeyo lyetutegedde muzo
erinnya (nga jibriir) Era nejetutategedde linnya tugikkiriza nti
jeeri.

Okyokusatu: okukkiriza ebikitendo byeyo byetutegedde muzo
mubitendo, (nga ebitendo bya jibriir) Nabbi (s.a.w) yagamba nti

yagiraba mukiti kyeyatoondwamu nga erina ebiwawaatiro
Iwenda (900) nga bibisse obwengula.

Malayika esobola kulw'obuyinza bwa Allah okukyuka nedda
mukifaananyi kyo'muntu, nga bwekyali ku jibriir Allah
bweyagituma eri Mariam (maama wa Nabbi Isa) nemulabikira
mukifaananyi ky'omusajja, mungeri yemu yajja eri Nabbi
(s.a.w) bweyali nga atudde mubaswahaba be, yajja
mukifaananyi kyomusajja nga mweru nyo, nga nengoye ze njeru
nyo, nga nenviiri ze nzirugavu nyo, talabikako kabonero
kalugendo konna, era nga tewali n'omu amumanyi
mubaswahaba, kyeyava atuula ewali Nabbi (s.a.w) neyenkanya
nkanya amaviivige kumaviivi ga Nabbi n'ateeka emikono gye
kubisambi bye, n‘amubuuza kubusiraam, n'obukkiriza,
n'okweyisa obuluungi, nekulunaku Iwenkomerero,nobubonero
bwalwo.Nabbi (s.a.w) namwanukula bweyamaliriza n‘agenda
(jibriir), oluvannyuma Nabbi (s.a.w) yagamba baswahaba nti
oyo abadde jibriir abajjidde abayigirize eddiini yamwe. Ebyo
bili mukitabo kya musilimu.

Nabwekityo bamalayika Allah beyatuma eri Nabbi Ibrahiim
(a.s.w) wamu ne Nabbi Luutu (a.s.w) baali mukifaananyi
kyabasajja.

Ekyokuna: okukkiriza emirimu gyezo jetutegedde jezikola
kulwekiragiro kya Allah, okugeza nga okuteendereza,

33



n'‘okumusiinzanga ekiro n'emisana awatali kukoowa wadde
okwekaanya.

Era ezimu kuzo zirina emirimu ejeyawulidde jeziri:

Okugeza nga Jibriir omwesigwa eri obubaka bwa Allah, nga
Allah agitikka obubaka nebuleetera ababaka nebanabbi be.

Ne Mikayiri Allah yajikwasa obuvunaanyizibwa
obwokutonnyesa enkuba nebirime.

Ne Israfiir, eyina omulimu gwokufuuwa engombe,
enkomerero bweriba nga etuuse, nokuzuukiza ebitonde.

Ne Malayika walumbe, alina obuvunaanyizibwa bwokujjamu
emwoyo mukiseera kyokufa nga kituuse.

Malayika ekuuma n'okuteekateeka omuliro.

Ne Malayika ebbiri ezivunaanyizibwa kubaana abali
mumbutu (zabannyabwe), omwana bwaweza emwezi ena
mulubuto lwannyina Allah asindika Malayika nagiragira
ewandiike riziki ye, obuwangazibwe, nemirimu gye, era
an'abeera wakwesiima oba kufafaaganirwa.

Ne Malayika ezivunanyizibwa okukuuma nokuwandiika
emirimu gy'abaana b'adam kubuli muntu. Era nga ziri biri emu
yakumukono ogwadyo ate endala ya kukkono.

Ne malayika ezivunanyizibwa okubuuza omufu, omuntu
bwaba nga amaze okuteekebwa muntaana ye Malayika biri
zimujjira nezimubuuza ku mulezi we (katondawe) neddiini ye
nekunabbi we.

Okukkiriza ba Malayika kurina ebibala bino wammanga:

Ekisooka: Okumanya obukulu bwa Allah, namaanyi ge,
n'obuyinza bwe, kubanga obukulu, n'obuzito, n‘amaanyi
gekitonde, galaga obukulu, n'obuzito n'amaanyi by'omutonzi
wakyo.

Ekyokubiri: Okwebaza Allah olwokufaayo kwe eri abaana
b'adamu, bweyaddira abamu kubamalayika n‘abawa
obuvunaanyizibwa okugeza nga okubakuuma, okuwandiika
emirimu gyabwe, nebirala ebiringa ebyo ebiriwo kulwobuluungi
bwabantu.

Ekyokusatu: Okwagala ennyo bamalayika olw'omulimu
omunene gwebakola ogwokusiinza Allah.

Wabula abamu kubaabula bawakanya ekyaba Malayika okuba
nemibiri, nebagamba nti, Malayika, tezirina mubiri wabula ziri
mumbeera ya maanyi amaluungi agava mubitonde. Naye nno
ekyo kibaleetera okulimbisa ekitabo kya Allah (Qura'n)
nebigambo by'omubaka Muhammad (s.a.w) n'okwegatta
kwabasiramu (kukubanga Malayika zirina omubiri).

Allah y'agamba mu Qura'n:

{Amatendo ga Allah, oyo omutandisi weggulu nensi, eyafuula

bamalayika nga babaka, bannanyinni biwawaatiro bibiri,
n'ebisatu, n'ebina}.

Era n‘agamba:

{Oliraba mukiseera ekyo bamalayika bwebaliba batta abo
abaajemera amateeka ga Allah, nga zibakuba ebyenyi byabwe
nemigongo gyabwe}.

Era nagamba:

{Oliraba mukiseera ekyo abalyazaamanya bwebaliba nga bali
kumugo gwentaana, nga bamalayi banjuluzza emikono gyabwe
nebabalagira okujjamu emyoyo gyabwe}.

Era n‘agamba:

{Okutuusa bwebaliba nga okukaankana n'okutya kuvudde
mumitima gyabwe (olwokuwulira ebigambo bya Allah)
balyebuzaganya nti kiki ky'agambye omulezi wammwe? Bajja
kugamba nti mazima (mukuwolerezebwa) ate nga ye
waawaggulu asiinga era nga buli kintu kyonna kiri wansiiwe}.

Era n'agamba kubantu bomujjana (enyumba eyemirembe):

{Nti nebamalayika bajjakuba nga bayingira jebali mubuli
mulyango, ngababagamba emirembe gibeere jemuli olwebyo
byemwaguminkiriza musasudwamu enyumba eyemirembe}.

Ne muswahiih bukhar hadiith nga eva ku abu huraira nga agijja
ku Nabbi (s.a.w) y'agamba nti:
(i dond 4aald BB cony i () djas (500 2adl il can 13

(Allah bwayagala omuntu, okowaoola jibriir n'amugamba nti
Mazima Allah ayagala gundi n'awe mwagale, jibriir

n'‘amwagala, oluvannyuma jibriir naye akowoola mubanannyini
ggulu (ba Malayika banne) nti Allah ayagala gundi namwe

mumwagale nabo nebamwagala, oluvannyuma Allah omuddu
0yo n'amuteera omukisa n‘'okwagalwa munsi).

Era mubitabo ebyo (ekya bukhar ne musirimu) mulimu nti
Nabbi (s.a.w) y'agamba:

(Olunaku Iwe jumah bwerutuuka, bamalayika bajja kubuli
mulyango mumiryango gy'‘omuzikiti nebawandiika (abazze
okusaala) asoose okujja naddako okutuusa Imaam Iwavaayo
n'alinnya ekituuti bajja nebatuula munyiriri nebawuliriza
okujjukizibwa (khutuba).

Obwo bwonna obujulizi mubyawandikibwa bulambika
buluungi nti bamalayika balina emibiri sossi maanyi agali
mumakulu nga bwebagamba abo abaabula. Nekulwamakulu
agali mu byawandikibwa ebyo abasiraamu beegatta kukigamba
nti bamalayika balina emibiri.

OMUSINGI OGWOKUSATU: OKUKKIRIZA EBITABO.

Biyitibwa Ebitabo singa biba binji, ate bwe kiba kimu kiyitibwa
Kitabo, nga kitegeeza ekiwandikidwa.

Nga nekitegendererwamu wano, byebitabo ebyo Allah byeyassa
kubabakabe nga kyakusaasira eri ebitonde, n‘'okubalungamya
basobole okutuuka mubulamu obwokwesiima wano kunsi
nekunkomerero.

Okukkiriza ebitabo kizingiramu ebintu bina:

Ekisooka: Okukkiriza nti okussibwa kwabyo okuva eri Allah
kw'amazima.

Ekyokubiri: Okukkiriza erinya lyetutegedde mumanya gabyo
nga Qura'n eyassibwa kuwekitiibwa Nabbi Muhammad (s.a.w),
Tauraat eyassibwa ku Nabbi Muusa (a.s.w), Enjiri (Bayibuli)

37



eyassibwa ku Nabbi Isa (a.s.w), Zabbuli eyaweebwa Nabbi
Dauda (a.s.w), nebyo byetutategedde mannya gabyo
tubikkiririzaamu okutwalira wamu (mumbeera yakitole).

Ekyokusatu: Okukakasa ebyajjiramu nti Mazima, nga
ebitunyumizibwa mu Qura'n, nebyo ebitunyumizibwa mubitabo
ebyasooka ebitaakyusibwa oba okubuzabuzibwa.

Ekyokuna: Okkolera kumateeka agalimu kasita gabeera nga
tegaakyusibwa oba okusiimuulwa, okwo saako okugasiima
wamu n'okwewaayo gatulamule, sinsonga tutegedde
ekigendererwa ekyekusifu mugo oba tetukitegedde, era tulina
okukimanya nti ebitabo byonna ebyasooka okussibwa okuva
muggulu, okulamula kwabyo kwasiimulwawo n'okukka kwa
Qura'n eyekitiibwa. Allah y'agamba:

{Twassa gyooli ekitabo (Qura'n) mumazima, era nga kijjudde

mazima, nga kikakasa ebitabo ebyo ebyakikulembera (nga
tawraat ne njiri) era nga kiramuzi ekisengezzi kubyo}

N'olwekyo tetukkirizibwa kukolera kutteeka lyonna mumateeka
agali mubitabo ebyasooka okujjako ettuufu era eryamazima
mugo ate nga Qura'n yalikakasa.

Okukkiriza ebitabo kulina ebibala bino wammanga:

Ekisooka: Okumanya okufaayo enyo Kwa Allah eri abaddu
be, bweyassa ekitabo eri kubuli kibinja kyabantu (oba kubuli
mulembe), basobole okulungama nakyo.

Ekyokubiri: Okumanya obukenkufu bwa Allah
mukuteekateeka amateekaage, byeyawa buli kibinja ky'abantu
amateeka agabasaanidde okusiinziira kumbeera yabwe. Nga
Allah bweyagamba:

{Buli (kibinja ky'abantu) mummwe twabateerawo amateeka
n'enkola eyokugobererwa (basobole okulungamizibwa)}.

Ekyokusatu: Okwebaza ebyengera bya Allah mwekyo.

OMUSINGI OGWOKUNA: OKUKKIRIZA ABABAKA.

Ababaka nga baangi, omu ayitibwa mubaka (omutume), nga ye
muntu atumiddwa awantu okubaako kyatuusawo. Naye amakulu
agagendererwamu wano, yemuntu assiddwako obubaka nga
bwamateeka oba biragiro okuva eri Allah okubaako jabutuusa
mubaddu be.

Omubaka eyasooka bamuyita Nuuh (a.s.w), nga n‘asembayo
ye Muhammad (s.a.w). Allah yagamba mu Qura'n:

{Mazima ddala twassa kugwe (Muhammad) ekitabo (Qura'n)

nga bwetwakissa ku Nuuh neba Nabbi abalala oluvanyuma Iwe
(Nuuh)}.

Ate mu swahih bukhar hadith nga eva ku Anas ibn maalik
(Allah yasiima kuye) nti Nabbi Muhammad (s.a.w) yagamba mu
hadiith ekwata kukuworereza abantu kulunaku lw'enkomerero:

(Nti mazima abantu bagenda kujja eri Adam bamusabe
abawolereze ewa Allah, abeetondere (olwobutasobola
kubawolereza) amale abagambe nti mugende ewa Nuuh, oba
ew'omubaka (Muhammad) oyo Allah gweyatuma.............. )
Okutuuka hadiith jekoma.

Era Allah n'agamba:

{Muhammad (s.a.w) tabeerangako kitaawe w'omu mubasajja
mumwe, wabula mub